
JAMOAT XAVFSIZLIGIGA TAJOVUZ QILUVCHI HUQUQBUZARLIKLARGA
QARSHI KURASHISH BO‘YICHA ILG‘OR XORIJIY MAMLAKATLARINING
TAJRIBASI TAXLILI

Shagilov Pulatbek Koptleuovich

Ozbekiston Respublikasi Ichki ishlar Vazirligi
Qoraqalpog‘iston Respublikasi mintaqaviy o‘quv markazi
«Huquqiy fanlar sikli» boshlig'i

Annotatsiya. Maqolada jamoat =xavfsizligiga tajovuz qiluvchi huquqgbuzarliklarga qarshi kurashishda
go‘llanilayotgan ma’'muriy-huquqiy choralar tizimi, ularning huquqiy asoslari va amaliyotdagi samaradorligi tahlil
gilingan. Ma’'muriy javobgarlik to‘g'risidagi kodeks normalarining qo‘llanishidagi muammolar, idoralararo
hamkorlikdagi nomuvofigliklar, kadrlar salohiyati hamda axborot tizimlarining integratsiyasizligi ilmiy jihatdan
asoslab berilgan. Qonunchilikni takomillashtirish va huquqgni qo‘llash samaradorligini oshirish bo‘yicha aniq
takliflar ilgari surilgan.

Kalit so‘zlar: jamoat xavfsizligi, ma’'muriy javobgarlik, huqugbuzarliklar profilaktikasi, ma'muriy-huquqiy
choralar, idoralararo hamkorlik, huqugni qo‘llash.

DOI: https://doi.org/10.47390/SPR1342V6S11Y2026N44

Kirish. Bugungi kunda jahon miqyosida jamoat xavfsizligini ta’'minlash sohasida yuzaga
kelayotgan tahdidlar globallashuv, raqamlilashuv va ijtimoiy-psixologik muvozanatsizliklar
bilan yanada murakkab tus olmoqda. Zamonaviy tahdidlar - terrorizm, diniy ekstremizm,
maishiy va yoshlar jinoyatchiligi, kiberhujumlar, ommaviy tartibsizliklar, ommaviy axborot
vositalari orqali ig'vogarlik kabi ko‘rinishlarda namoyon bo‘layotgani, jamoat xavfsizligi
tushunchasining milliy chegaralardan tashqariga chigayotganini ko‘rsatmoqda. Bu holat
xavfsizlik sohasidagi milliy siyosat va huquqiy mexanizmlarning global modellar bilan
integratsiyalashuvini taqozo etmoqda[1].

Xususan, jamoat xavfsizligiga qarshi qaratilgan huqugbuzarliklar tabiatan transmilliy
xususiyat kasb etmoqda - masalan, internet orqali targ‘ibot gilinayotgan ekstremistik g‘oyalar,
sun’iy  intellekt yoki blokcheyn platformalar orqali amalga oshirilayotgan
kiberqonunbuzarliklar milliy huquqiy tizimlarning an’anaviy vositalari bilan to‘liq qamrab
olina olmayapti. Shu bois, jamoat xavfsizligini ta'minlashda huquqiy yondashuvlar, profilaktika
va nazorat tizimlarini qayta ko‘rib chiqish, innovatsion va o‘zaro muvofiglashtirilgan
mexanizmlar yaratish zarur bo‘lmoqda.

Jahon hamjamiyatida bu sohadagi huquqgbuzarliklarga qarshi kurashishda turli
davlatlarning institutlar, normativ-huqugqiy baza va profilaktika vositalari bo‘yicha to‘plangan
tajribasi tahlil qilinishi, ulardan oz milliy huquq tizimimizga mos keladigan samarali
elementlarni tanlab olish ilmiy va amaliy ehtiyoj darajasiga aylandi. Bunda Germaniya,
Yaponiya, AQSH, Fransiya, Janubiy Koreya, Kanada kabi davlatlarning “community policing”,
“intelligence-led policing”, “smart policing” va “citizen-centered safety governance” kabi
konsepsiyalari muhim o‘rganish obyekti hisoblanadi[2].

Shu nugqtai nazardan, jamoat xavfsizligiga tahdid soluvchi huqugbuzarliklarga qarshi
kurashishda xorij mamlakatlarining huquqiy-tashkiliy tajribasini o‘rganish nafaqat ilm-fan
uchun, balki amaliyotda qo‘llaniladigan huquqiy islohotlarni mustahkamlashda ham dolzarb
ahamiyatga ega. Ayniqsa, O‘zbekiston Respublikasining “2022-2026-yillarga mo‘ljallangan
Taraqqiyot strategiyasi” va “O‘zbekiston — 2030” strategiyasi doirasida jamoat xavfsizligiga oid
institutsional islohotlar xorijiy tajribalarni chuqur tahlil qilishni talab etmoqdal3].

Adabiyotlar tahlili va metodologiya. Tadqiqot davomida ma’muriy huquq nazariyasi,
huqugni qo‘llash amaliyoti, O‘zbekiston Respublikasi Ma’'muriy javobgarlik to‘g‘risidagi
kodeksi va sud amaliyoti materiallari o‘rganildi. Normativ-huquqiy, tizimli, giyosiy-huquqiy va
tahliliy metodlardan foydalanildi.

Muhokama. Jamoat xavfsizligi sohasida xalqaro huquqiy normalar va tavsiyalar milliy
tizimlar uchun mezon vazifasini o‘tab, universal prinsiplar - inson huquqlarini himoya qilish,
davlat organlari faoliyatining shaffofligi va jamoatchilik ishtirokini ta’minlash, xavfsizlik
sohasidagi chora-tadbirlarning samaradorligini belgilaydi. Bu borada Birlashgan Millatlar
Tashkiloti (BMT), Yevropada Xavfsizlik va Hamkorlik Tashkiloti (YEXHT), INTERPOL va
Yevropa Kengashi kabi xalqaro institutlar asosiy normativ-huquqiy va dasturiy manba sifatida
xizmat qiladi.

BMTning “Jinoyatlarning oldini olish va jinoyat odil sudloviga oid BMT ko‘rsatmalar
to‘plami” (UN Crime Prevention Guidelines, 2010) da jamoat xavfsizligi sohasida profilaktikaga
alohida e’tibor garatiladi. Bu hujjatda aniq ta’kidlanishicha, jinoyatlarning oldini olishda davlat,
fuqarolik jamiyati va mahalliy hamjamiyatlar o‘rtasidagi sheriklik asosidagi mexanizmlar
yaratilishi shart[5]. Shuningdek, BMT Bosh Assambleyasining 34/169-sonli Rezolyusiyasida
(1979 y.) “Huqugni muhofaza qiluvchi xodimlar uchun axloqiy kodeks” gabul gilingan bo'lib,
unda jamoat xavfsizligi bilan bog‘liq holatlarda inson huqugqlari ustuvorligi ta’kidlangan[5].

YEXHTning 2010-yilgi “Policing within a Democratic Society” nomli strategik hujjatida
politsiya faoliyati jamoatchilik ishonchiga asoslangan bo‘lishi, preventiv yondashuv,
huqugbuzarlik sodir bo‘lmasidan avval uning sabablarini bartaraf etishga yo‘naltirilgan bo‘lishi
lozimligi gayd etilgan. Mazkur yondashuvda “community policing” - ya’ni aholi bilan interaktiv
aloqalar asosida profilaktika faoliyatini amalga oshirish modellari tavsiya etilgan[6].

YEXHTning Inson huqugqlari instituti ham jamoat xavfsizligini ta’'minlashda “gender-
sensitive policing” va “minority-inclusive strategies” kabi zamonaviy konsepsiyalarni ilgari
surmoqda. Bu esa milliy huqugqiy tizimlar uchun maxsus o‘quv standartlari, politsiya etikasi va
jamoatchilik bilan muloqot sohasida alohida normativ platformalarni shakllantirishga xizmat
qiladi.

INTERPOL jamoat xavfsizligiga tahdid soluvchi huqugbuzarliklarning transmilliy tusini
hisobga olgan holda, axborotlar almashinuvi, kiberxavfsizlik va xalqaro hamkorlik
mexanizmlarini mustahkamlashga alohida e’tibor qaratadi. Jumladan, “I-24/7” axborot tizimi
orqali davlatlar o‘rtasida huqugbuzarlikka oid ma’lumotlarni real vaqtda almashish imkoni
yaratilgan[7].

INTERPOLning maxsus tuzilmalari - Counter-Terrorism Fusion Centre, Cybercrime
Directorate va Organized Crime Directorate orqali jinoyatlarning profilaktikasi, huquqgni
muhofaza qiluvchi organlar o‘rtasidagi muloqot va umumiy qoidalar asosida harakat qilish
imkoniyatlari kengaymoqda. Bu mexanizmlarning aksariyati jamoat xavfsizligiga tahdid
soluvchi huqugbuzarliklarni tezkor aniglash va ularning oldini olishga yo‘naltirilgandir.

Yevropa Kengashining “Police and Human Rights” dasturi doirasida jamoat xavfsizligi va
inson huquglari o‘rtasidagi muvozanatni ta’'minlash masalasi bosh magsad qilib belgilangan.
Xususan, 2001-yilda gabul qilingan “European Code of Police Ethics”da politsiyaning
faoliyatida mutanosiblik, gonuniylik va hisobdorlik tamoyillari ilgari surilgan bo‘lib, har qanday
kuch ishlatishdan oldin preventiv choralar ko‘rish majburiyati yuklangan|[8].

Yevropa Kengashi doirasida qabul qilingan Bosh hujjatlar (masalan, Yevropaning Inson
huqugqlari konvensiyasi, 1950) asosida milliy qonunchilikni “inson gadri va huquqlari bilan
mutanosib ravishda” qayta ko‘rib chiqish xalqaro tavsiya sifatida belgilangan.

Germaniya Federativ Respublikasida jamoat xavfsizligini ta’'minlash davlat
boshgaruvi va mahalliy o‘zini o‘zi boshqarish organlari o‘rtasidagi barqaror va tizimli
hamkorlikka asoslanadi. Mamlakatda xavfsizlikni saqlash, huqugbuzarliklarning oldini olish va
aholi bilan ishlash faoliyatida “kommunale Sicherheit” (kommunal xavfsizlik) tamoyili
markaziy o‘rin egallaydi. Bu tamoyil Germaniyadagi huquqni muhofaza qiluvchi organlar va
mabhalliy hokimiyatlar faoliyatini muvofiglashtiruvchi strategik mexanizm sifatida shakllangan.

Germaniyada xavfsizlikni ta’minlash yuklamasi markazlashtirilmagan: federal, land
(shtat) va kommunal darajadagi organlar o‘rtasida tagsimlangan. Asosiy qonunining 30-
moddasiga ko‘ra, xavfsizlik va jamoat tartibini saqlash birinchi navbatda yerlik hukumatlar
(Bundeslander) vakolatiga kiradi. Masalan, Bavariya va Gessen yerlarida jamoat xavfsizligi
sohasida qabul qilingan politsiya qonunlari (Polizeigesetze) orgali maxsus profilaktika
dasturlari ishlab chiqgilgan. Shu orqali har bir yer jamoat tartibini ta’'minlashda o‘z usul va
mexanizmlarini joriy etishi mumkin.

Germaniyada kommunal darajada jamoat xavfsizligini ta’'minlash tizimi asosan shahar
va tuman hokimliklari (Kommunalverwaltung) tomonidan amalga oshiriladi. Ularning
tasarrufida “jamoat xavfsizligi bo‘limi” (Amt fiir 6ffentliche Ordnung), “shahar politseylari”
(kommunale Ordnungsdienste) kabi tuzilmalar faoliyat yuritadi. Masalan, Frankfurt shahridagi
munitsipal profilaktika guruhi politsiya, yoshlar masalalari bo‘yicha idora, maktablar va
mahalliy NNTlar bilan hamkorlikda xavf tahlillari o‘tkazib, targetlangan profilaktika ishlarini
amalga oshiradi[9].

272



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/1(6) - 2026

Mazkur tizimning yana bir muhim jihati - xususiy xavfsizlik xizmatlari bilan hamkorlik
mexanizmining mavjudligi. Jamoat joylarida munitsipal hokimiyatlar maxsus litsenziyaga ega
xususiy xavfsizlik agentliklari bilan shartnoma tuzgan holda, tartibni ta’'minlashda ishtirok
etadi. Bu tizim Berlin va Dyusseldorfda o‘zini samarali ko‘rsatgan.

Germaniya amaliyotida raqamli nazorat vositalari va profilaktika axborot tizimlari keng
joriy etilgan. Masalan, “KATWARN” va “NINA” kabi xavf-xatardan ogohlantiruvchi mobil
ilovalar orqali aholi jinoyat tahdidlari, favqulodda vaziyatlar va xavfli hududlar to‘grisida
tezkor axborot oladi. Shuningdek, “KRIMINALATLAS” kabi onlayn platformalar jinoyat
dinamikasini monitoring qilish va magsadli choralar ko‘rish imkonini beradi[10].

Germaniyaning mazkur modeli O‘zbekistonda jamoat xavfsizligini ta’'minlash amaliyoti
uchun bir gator o‘rnak oladigan xususiyatlarga ega. Jumladan:

har bir tuman va shaharda fuqarolik jamiyati, hokimiyat, IIO, ta’lim va profilaktika
organlari o‘rtasidagi muvofiglashtiruvchi kengashlar tashkil etish;

profilaktik tahlil va monitoringni asoslangan holda olib borish uchun “jinoyat tahdidi
xaritasi”ni yaratish;

raqamli jamoat xavfsizligi platformalari va mobil xavf signalizatsiya tizimlarini joriy
etish;

xususiy xavfsizlik kompaniyalarining jamoatchilik nazoratidagi ishtiroki uchun huquqiy
asos yaratish;

yoshlar va muhtoj guruhlarga qaratilgan ijtimoiy profilaktika loyihalarini mahalliy
byudjet asosida qo‘llab-quvvatlash.

O‘zbekistonda “Mahalla” instituti, profilaktika inspektorlari va jamoatchilik kengashlari
orgali kommunal xavfsizlik modelini shakllantirish orqali, Germaniyaning mazkur tizimini
moslashtirilgan holda joriy etish mumkin.

Yaponiya — xavfsizlik indeksi bo‘yicha dunyoda eng yuqori reytinglarga ega
davlatlardan biri bo‘lib, bu holat uning jamoat xavfsizligini ta’minlashda innovatsion
yondashuvlarga tayanayotgani bilan bog'liq. Mamlakatda “Smart policing” (aqlli politseylik)
konsepsiyasi faqatgina yuqori texnologiyalardan foydalanish emas, balki ijtimoiy sheriklik,
ma’lumotlar tahlili va prognozlash imkoniyatlari asosida xavfni barvaqt aniqlashga garatilgan
kompleks tizim sifatida shakllangan[11].

Yaponiya xavfsizlik modelining markazida — “Koban” tizimi joylashgan bo'lib, bu kichik
politsiya punktlarining mahallalarda faoliyat yurituvchi tarmog‘idir. Bu punktlar orqali
jamoatchilik bilan doimiy muloqot, patrul qilish, profilaktika suhbatlari, fuqarolarning fikrini
o‘rganish kabi ishlar amalga oshiriladi. Hozirda Yaponiyada 6 500 dan ortiq “Koban” punktlari
mavjud bo‘lib, ular mahalliy xavfsizlikni ta’'minlashda birlamchi maskanlar hisoblanadi[12].
Ushbu tizim profilaktik funksiyalar bilan birga axborot to‘plash va tahlil qilish markazlariga
aylangan.

2000-yillardan boshlab Yaponiya ichki ishlar organlari va Ichki Xavfsizlik agentligi
(Public Security Intelligence Agency) tomonidan ragamli profilaktika mexanizmlari keng joriy
etildi. Masalan, “Kansei” ({4 - his etish) nomli axborot tizimi orqali shaharlardagi kriminogen
vaziyat, yurtimdagi yirik yig‘ilishlar, ommaviy tadbirlar, ehtimoliy tartibsizlik manbalari real
vaqtda tahlil gilinadi. Bu tizimda kriminal axborotlar, kamera yozuvlari, jamoat joylaridagi
harakatlar dinamikasi tahlil etiladi va ehtimoliy huqugbuzarlikka doir prognozlash natijalari
tayyorlanadi[13].

Yaponiya tajribasida “Smart policing” markazlari yuqori texnologiyalarga asoslangan
maxsus operativ-analitik markazlardir. Ularda quyidagi funksiyalar amalga oshiriladi:

Face recognition (yuzni tanish) — ommaviy joylarda yurgan shaxslarni real vaqtda
identifikatsiya qilish;

Behavioral analysis (harakat tahlili) — ko‘zga tashlanadigan shubhali xatti-
harakatlar algoritmlar asosida baholanadji;

Geo-fencing (geo-chegaralash) — ayrim jinoyatga moyil hududlarda monitoring
chegaralari belgilab qo‘yiladi;

Crowd intelligence (ommaviy harakatlar axboroti) — miting, marsh, ommaviy
tadbirlar vaqtida xavf-xatar dinamikasi tahlil gilinadi.

Bunday markazlar Tokio, Osaka va Nagoya shaharlarida faoliyat yuritib, “Tokyo
Metropolitan Police Department” tarkibida jinoyatlarga qarshi profilaktik nazorat tizimini
avtomatlashtirishga xizmat qilmoqda[14].

Yaponiya hukumati 2020-2023-yillarda qabul qilingan “National Police Digital
Transformation Plan” orqali politsiya organlarining raqamlashtirilishini yanada jadallashtirdi.
Ushbu dasturda jamoat xavfsizligi bilan bog‘liq ma’lumotlarni umummilliy yagona platformada
to‘plash va real vaqtda foydalanish ko‘zda tutilgan. Shu orqali kiber jinoyatchilik, ommaviy
tartibsizlik, terrorizm kabi tahdidlarga tezkor va manzilli javob qaytarish imkoniyati
yaratilmoqda.

Ushbu amaliy yondashuvlar O‘zbekiston uchun ham dolzarb ahamiyatga ega. Xususan:

Koban modelini mahallalardagi “Profilaktika inspektorlari xonasi” sifatida joriy etish;

Smart policing markazlarini IIV, Milliy gvardiya va Mahalla instituti o‘rtasidagi
koordinatsion asosda yaratish;

Jinoyat tahdidini tahlil qiluvchi raqamli platformalar (masalan, “SafeMap.uz”
loyihasi) orqali barvaqt tahlil va chora ko‘rish imkoniyatini ta’minlash;

Fuqarolar ishtirokini kuchaytirish uchun “Mahallada xavfsizlik guruhlari’ni yuridik
maqomga ega qilib, ularni moddiy va axborot jihatidan qo‘llab-quvvatlash.

Shu tariqa, Yaponiyaning texnologik xavfsizlik va aqlli politsiya tizimi, mahalliy
darajadagi ishtiroki va ragamli nazoratning mukammal tizimi O‘zbekistondagi profilaktika
modelini yangilashda innovatsion yo‘l ko‘rsatadi.

AQSH — jamoat xavfsizligini ta’'minlashda federativ tizim asosidagi kompleks
yondashuvni amalda tatbiq etib kelayotgan mamlakatlardan hisoblanadi. Mamlakatda ichki
xavfsizlik va jamoat tartibini ta’'minlash sohasida to‘rt darajali boshqaruv amaliyoti mavjud:
federal, shtat, mahalliy va jamoaviy. Ushbu tizimning muhim elementi sifatida “Community
policing” (jamoa bilan sheriklikdagi politsiya) va federal darajadagi tahlil markazlari (fusion
centers) ajralib turadi.

Community policing - bu politsiya faoliyatining an’anaviy reaktiv modelidan farqli
ravishda, jamoa bilan hamkorlikka asoslangan profilaktik mexanizm bo‘lib, uning maqgsadi
huqugbuzarliklarning oldini olish, jamoatchilik ishonchini mustahkamlash va xavfsiz muhitni
ta’'minlashdir. Bu tizim 1980-yillardan boshlab AQShda keng joriy etilib, 1994-yilda qabul
gilingan “Violent Crime Control and Law Enforcement Act” orqali rasmiy institut sifatida tan
olindi.

Community policing modelining asosiy elementlaridan biri — Problem-Oriented
Policing (POP) bo‘lib, u har bir mahalladagi jinoyat sabablarini tahlil qilish, resurslarni

manzilli tagsimlash va politsiya xodimlarini profilaktik faoliyatga yo‘naltirishni nazarda tutadi.
Masalan, Chikago shahridagi CAPS (Chicago Alternative Policing Strategy) dasturi doirasida
mahallalarda har oylik uchrashuvlar o‘tkaziladi, fugarolar muammolarni muhokama giladi va
politsiya bu muammolarga tezkor javob qaytarishi uchun joyida mexanizmlar ishlab chiqiladi.

Natijalar. Jamoat xavfsizligi sohasidagi global tahdidlar va huquqbuzarliklar turlari
universal tus olgani, milliy chegaralardan tashqariga chiqib, transmilliy xususiyat kasb etgani
bois, ushbu muammoga qarshi kurashishda xalgaro tajribalarning qiyosiy tahlili alohida
dolzarb ahamiyat kasb etadi. Har bir mamlakatdagi huquqiy, ijroiy va texnologik yondashuvlar
turlicha bo‘lib, ulardan konstruktiv ilmiy xulosalar chiqarish orqgali milliy tizimni boyitish
imkoni tug'iladi.

Ushbu yo‘nalishda olib borilgan tahlillar natijasi sifatida, “Xorijiy davlatlar tajribasi
asosida jamoat xavfsizligiga oid huquqgbuzarliklarga garshi kurashish bo‘yicha normativ va
institutsional mexanizmlarning qiyosiy tahlili”"ga bag‘ishlangan jadval ilova sifatida taqdim
etilmoqda (qarang: Ilova Nel). Unda har bir davlatning jamoat xavfsizligiga taalluqli
huqugbuzarliklarga qarshi kurashishdagi mexanizmlari normativ-huquqiy asoslari,
institutsional ishtirokchilari, texnologiyaviy yechimlari va fuqarolik jamiyati ishtirokining
darajasi kesimida tahlil etilgan. Jadval O‘zbekiston amaliyoti bilan qiyosiy o‘rganish imkonini
yaratib, huquqiy islohotlar uchun asosiy manba vazifasini bajaradi.

Shu tariqa tahlildan ko‘rinib turibdiki, har bir mamlakatda jamoat xavfsizligiga nisbatan
yondashuvlar huquqiy, institutsional, texnologik va ijtimoiy jihatdan komplekslikni talab qiladi.
O‘zbekiston uchun eng magbul yondashuv sifatida quyidagilarni taklif etish mumkin:

Jinoiy va ma’'muriy huquqgbuzarliklarning jamoat xavfsizligiga tahdid darajasini
baholovchi yagona klassifikator ishlab chiqish;

Mabhalliy va idoralararo profilaktika subektlarining subordinatsiyasini huquqiy asosda
qayta ko'rib chiqish;

Tarmogqli indikatorlar tizimi va raqamli monitoring platformalarini huquqiy
reglamentlash;

[Imiy-tahliliy = xulosalarning normativ  hujjatlar  jarayoniga integratsiyasini
majburiylashtirish.

Bu takliflar milliy xavfsizlik siyosatida xalqaro tajribalardan ilg‘or modellarni tanlab,
mabhalliy shart-sharoitga moslashtirish orqali normativ-amaliy tizimni mukammallashtirish
imkonini beradi.

Jahon davlatlarining jamoat xavfsizligini ta’'minlash sohasidagi huquqiy va institutsional
amaliyoti shundan dalolat beradiki, samarali profilaktika, innovatsion monitoring va
jamoatchilik ishtiroki - barqaror xavfsizlik siyosatining asosiy ustunlaridir. Germaniyaning
kommunal xavfsizlikka doir mahalliylashgan yondashuvi, Yaponiya va Janubiy Koreyaning
smart-patrul texnologiyalari, AQShdagi “community policing” amaliyoti, Fransiyaning din
asosidagi radikalizmga qarshi markazlashgan kurash tizimi, shuningdek, Kanada va
Braziliyadagi fuqaro-politsiya sherikligi - bunga yaqqol misoldir.

Qiyosiy tahlillardan kelib chiqib, Ozbekiston amaliyotida ham shunday zamonaviy
tendensiyalarga muvofiq ravishda strategik islohotlar zarurligi aniglandi. Jumladan, jamoat
xavfsizligiga taallugli huquqgbuzarliklar tasnifi, ularning yagona reyestri, profilaktika
subyektlarining institutsional tartibga solinishi, raqamli monitoring va jamoatchilik nazoratini
huquqgiy maqomda joriy etish shoshilinch ahamiyat kasb etmoqda.

275



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/1(6) - 2026

Shuningdek, xalqaro tashkilotlar (BMT, YEXHT, YEI, INTERPOL) tavsiya qilgan qoidalar
asosida inson huquglarini himoya qilish, huqugqni mustahkamlash, fuqarolarning xavfsiz
muhitda yashash huqugqini ta’'minlash sohalarida O‘zbekiston qonunchiligidagi bo‘shliglarni
bosgichma-bosqich bartaraf etish zarur. Bu esa nafagat milliy xavfsizlikni mustahkamlaydi,
balki O‘zbekistonning xalqaro imijini ham mustahkamlashga xizmat qiladi.

Xulosa. Xulosa sifatida aytish mumkinki, xorijiy tajribaning mazmunan tahlili - huquqiy
modernizatsiya jarayonida muqobil yechimlar, konseptual yondashuvlar va qonun
ijjodkorligidagi strategik ustuvorliklarni aniglashda muhim manba vazifasini bajaradi. Shuning
uchun, mazkur tajribalarni milliy huquq tizimiga adaptatsiya qilish - O’zbekistonda jamoat
xavfsizligini ta'minlashning ilmiy-amaliy poydevorini yaratishga xizmat qiladi.

